
Abstract 

Church mstory: Perspectives from the Nederduitsch Her

vormde Kerk van Afrika 
The NederdllUsch H~ornule Xeric va ,Afr/kG hIlS IIlways regarded Church 

History lIS a very illlporttmt ptU1 0/ the theologiclll cllrricllllllll. For thGt rellSo" 

littk tUtmtio" hIlS b«n given to lIIetlItheologicld questions concerning the subject, 

object, ",ethod tuUI purpose 0/ Church History. This II11ick exIUItine8 these 

qllestions, Ilpplying insights IUUI contribldlons fro", snerIIl sciences slIch lIS 

History, PhUosophy of H"lSIO.ry, Tlt«Jry 0/ Science ad Theology. Tiais tu1icle. 

rejkcts 0" quntlons lIS. to why ad how Church H"rstory ctUJ be regtutled lIS a 

theologiclll discipline. 

1. INLEIDING 

Binne die ruimte van die Nederduitsch Hervonnde Kerk van Afrika was daar altyd groot 

waardering vir Kerkgeskiedenis as teologiese wetenskap. . Dit hang waarskynlik saam 

met die invloed wat prof S P Engelbrecht (dosent in Kerkgeskiedenis aan die Fakulteit 

Teologie van 1921-1956) gehad het. Daama het beide prof A D Pont (dosent 1957-1992) 

en prof S 1 Botha (dosent 1980-1999) groot invloed uitgeoefen op die ontwikkeling van 

Kerkgeskiedenis as 'n teologiese wetenskap. Bogenoemde drie professore het vera! ten 

opsigte van die Suid-Afrikaanse Kerkgeskiedenis 'n groot bydrae gelewer. 

Daamaas, en waarskynlik gelykstaande, het proffPont en Botha 'n enonne bydrae 

gelewer tot die vestiging van Kerkreg as 'n teologiese wetenskap. Dit het gekulmineer in 

die aanvaarding van 'n nuwe Kerkorde deur die Nederduitsch Hervormde Kerk van 

Afrika in 1998. 

Met die nagaan van bogenoemde dosente se bydrae tot Kerkgeskiedenis as 

teologiese wetenskap, is dit opvallend dat hulle aan een saak nie baie aandag gegee het 

nie - die vrae~kompleks ten opsigte van die subjek, objek, metode en doel van 

Kerkgeskiedenis. Die rede hiervoor is dat Kerkgeskiedenis in die verlede vanselfsprekend 

as teologiese wetenskap en deel van die Fakulteit Teologie aanvaar is. Prof S P Engel

brecht het nooit breedvoerig oor Kerkgeskiedenis as teologiese wetenskap, of oor 

historiese metodologie geskryf nie. Dit was nie sy belangstCllingsveid nie en hy het hom 

eerder besig gehou met die kern van historiese navorsing, naamlik die ontginning en 

bekendstelling van historiese bronne. 

Die tema is weI deur prof F A van laarsveld se boekie Van apologetie1c en 

objektiwiteit in om kerkgeskiedskrywing (Van laarsveid 1953) aan die orde gestel. In sy 

geskrif beskuldig Van laarsveld Engelbrecht van apologetiese geskiedskrywing, bronn~ 

verminking en swak geskiedskrywing. Dit is egter opvallend dat Van laarsveld self 

kerklike dokumente gebrekkig interpreteer, en byvoorbeeld verward is oor die gebruik 

van die naam Hervormd en Gereformeerd. Die debat tussen Van laarsveld. en Engel~ 

brecht was doodgebore, omdat Engelbrecht nie die venn0C5 of belangstelling gehad het 

om die ftlosofiese aspekte van die gesprek te banteer nie, en na die beste van my wete 

Van laarsveld nooit geantwoord het nie. 

In 1956, kort nadat Van laarsveld se boekie en kritiek op Engelbrecht verskyn 

het, het dr G D Scholtz se Geskiedenis van die Nederduitse of Hervormde Kerk in Suid~ 

Afrika 1842~1885 (Deell) in Kaapstad verskyn. Daarin is verskillende stellings gemaak 

wat die Nederduitsch Hervormde Kerk van Afrika in 'n negatiewe Iig stel. Hierdie 800rt 

geskiedskrywing het Engelbrecht geken en gepas, en hy het daarop geantwoord met 'n fel 

apologeties~polemiese geskrif, Dr G D Scholtz se Geskiedenis van die Nederduitse of 

Hervormde Kerk (Engelbrecht 1957). Dit is opgevolg met 'n tweede polemiese geskrif. 

Hierin kritiseer Engelbrecht niedie wetenskaplike metode van Scholtz nie~ nog 

minder stel hy die vraag hoe die vak Kerkgeskiedenis bedryf moet word, aan die orde. 

Op 'n indirekte wyse kom die saak van Kerkgeskiedenis weI ter sprake, maar slegs op die 

vlak van die korrekte hantering en interpretasie van bronne. Verder vra Engelbrecht die 

kritiese vraag of dit vir 'n nie-kerkhistorikus moontlik is om 'n geskiedenis van die kerk 

te skryf. lets van die spanning tussen geskiedenis-as-wetenskap en kerkgeskiedenis-as

wetenskap kom uit bogenoemde publikasies na vore. 

A D Pont het in sy Kerkgeskiedenis (pont 1991: Inleiding) enkele opmerkings 

gemaak oor Kerlegeskiedenis en geskiedenis in die aIgemeen. Daarbenewens het hy in 

die Hervormde Teologiese Studies 'n artikel oor die onderwerp gepubliseer (pont 1963: 

146-153). In die artikeI stel hy dieselfde tema as Van Jaarsveld aan die orde, naamlik 

objektiwiteit in die geskiedskrywing. Hy doen dit sonder om na Van Jaarsveld te verwys. 

Pont wys in sy werle daarop dat die geskiedenis nooit 'n reeks aaneengeskakelde 

gebeurtenisse is wat meganies op mekaar volg nie. Dit is veraI sO, omdat die gelowige 

mens (kerkhistorikus) die hand van God in die geskiedenis sien en die koms van Jesus 

Christus na die aarde as die sentrale punt van die ganse mensegeskiedenis insien. Na 

Christus volg die uitbreiding van die kerk en God se koninkryk. Die geskiedenis bereik 

'n hoogtepunt in die wederkoms van Christus (pont 1991: InIeiding). Dit is duidelik dat 

Pont die geskiedenis as heilsgeskiedenis beskou, met die skepping as begin, die koms van 

Christus as middelpunt en die wederkoms van Christus as eindpunt van die geskiedenis. 

Hierdie heilsgeskiedenis is meteens die sin van die geskiedenis (pont 1963:151). 

Wanneer Kerkgeskiedenis die geskiedenis as heilsgeskiedenis beskou, en daarin die sin 

van die geskiedenis vind, word Kerkgeskiedenis 'n teologiese wetenskap. 

Ten opsigte van metodologie maak Pont die opmerking dat die kerkhistorikus die 

roeping het om die verlede (en dus die heilsgeskiedenis) te interpreteer (pont 1991: 

InIeiding). Hiervan kan ODS aflei dat Pont kerkgeskiedenis in die eerste plek as herme

neutiese arbeid beskou. Interpretasie (hermeneuse) het aItyd te doen met verlede en die 

hede, maar ook die toekoms. Daarom verswaar die verlede die hede vir die toe/coms 

(pont 1991: Inleiding). 

In 1963 skryf Pont oor Kerkgeskiedenis dat dit 'n vak is wat uit die kategese 

gegroei het, en die doel het om die komende geslagte te leer van die herkoms van die 

kerk. Hy sien dus in die vak Kerkgeskiedenis 'n sterk didakties-opvoedk:undige waarde 

(pont 1963:150-151). Die implikasie hiervan is dat die vak Kerkgeskiedenis aan kerklike 

behoeftes moet voldoen, 'n kerldik gedrewe vakdissipline is en moeilik sonder kerldike 

binding lean funksioneer. 

Tenopsigte van objektiwiteit in diegesldedskrywing maak Pont die stelling dat 

absolute objektiwiteit Die moontlik is Die, omdat enige geskiedskrywing (en inderdaad 

eDige wetenskap) vanuit 'n bepaalde perspektiefgeslded (pont 1963:147). In aansluiting 

by Plessner maak hy die stelling dat objektiwiteit en subjektiwiteit in samehang met 

mekaar funksjoneer. 

S J Botha het met sy intreerede as hoogleraar aan die UDiversiteit van die Noorde 

in 1980 aandag gegee aan Kerkgeskiedenis binne die lconteks van die Hervormde 

Teologiese OjJleiding aan die Universiteit van die Noorde (Botha 1980). . In hierdie 

intreerede Ie hy Idem op die feit'dat Kerkgesldedenis 'n teologiese vak is, en tegelykertyd 

as historiese val moet voldoen aan die eise van normale geskiedskrywing (Botha 1980: 

8). Hy sluit by die gedagtes wat Pont voorheen geformuleer het aanen bou dit verder uit 

Botha beldemtoon in sy intreerede dat kerkgeskiedenis hermeneutiese arbeid is, 

wanneer hy daarop wys dat dit die verantwoordelikheid van die kerkhistorikus is om die 

gesprek tussen die verlede en die hede aan die gang te kry (Botha 1980:5). Verder kom 

hy terug· op die vraag na objektiwiteit in die geskiedskrywing, en wys hy daarop dat die 

term objektiwiteit Die werkIik ter sprake is in kerkgeskiedskrywing nie, maar eerder die 

terme eerlikheid en integriteit (Botha 1980:6). Oit impliseer Die 'n subjektiwisme nie, 

maar eerder 'n eerlike en· kritiese kyk na die kerklike verlede vanuit 'n bepaalde 

perspektief - byvoorbeeld vanuit die perspektief van .die Nederduitsch Hervormde Kerk 

vanAfrika. 

'n Verdere perspektief wat Botha na yore bring, is dat hoewel kerkgeskiedenis aan 

aI die eise van normale geskiedskrywing moet voldoen, kan dit as teologiese wetenskap 

nie anders as om rekeningte hou daarmee dat die kerk Die. net 'n sosiologies-historiese 

gegewene is Die, maar na alles die kerk van Christus is wat uit verloste sondaarmense 

bestaan (Botha 1980:7) Die implikasie van hierdie standpunt is dat die kerkbegrip van . 

die kerkhistorikus 'n groot invloed op sy kerkgeskiedskrywing het. 

Nog 'n persoon wat genoem moet word, is P S Dreyer. Hy was in lewe dosent in 

Wysbegeerte aan die Universiteit van Pretoria, maar h~t ook gepromoveer in die teologie. 

Hy het as filosoof en teoloog groot invloed uitgeoefen, en is die enigste binne die 

geledere van die Nederduitsch Hervormde Kerk van Afrika wat geskiedenis-as-weten

skap omvattend beskryf het. Die belangrikste publikasie op die gebied is sy Inleiding tot 

die filosofle van die geslciedenis (Dreyer 1974). Die spesifieke werk het gedien as 

standaard voorgeskrewe werk vir meeste nagraadse studente in Geskiedenis en 

Kerkgeskiedenis. Hoewel die werk~van Dreyer in die eerste plek 'n filosofiese beskouing 

van geskiedenis en geskiedenis~as-wetenskap bevat, word taUe opmerkings gemaak wat 

van direkte toepassing op ketkgeskiedenis is. Omdat in hierdie artikel heelwat van 

Dreyer se gadagtes gebruik gemaak: word, gaan ek nie verder daarop in nie. 

'n Laaste kerkhistorikus wat 'n verbintenis met die Nederduitsch Hervonnde Kerk 

van Afrika gehad het, en oor Kerkgeskiedenisas wetenskap geslayf het, is J A Stoop wat 

aan UNISA verbonde was. Sy bydrae was hoofsaaklik beperk tot 'n historiese oorsig van 

kerkgeskiedskrywing vanafEusebius (Stoop 1978:104-137). Belangrik in die pubI-ikasie 

(vir hierdie artikel) is dat hy (soos ander Hervonnde kerkhistorici) klem Ie op die 

heilsgeskiedenis as die sin van die geskiedenis, en dat hy die objek van Kerkgeskiedenis 

baie wyd sien, naamlik dat dit ook Patristiek, Dogmengeskiedenis, Kerkreg en Sending

geskiedenis omvat. Sy Bybels-Refonnatoriese vertrekpunt word duidelik as hy saam m~ 

Gerhard Ebeling bevestig dat die kerkgeskiedenis 'n gesldedenis van dje uitleg van die 

Heilige Skrif is (Stoop 1978:112). Hy beklemtoon verder die ekumeniese aard van 

kerkgeskiedskrywing. 

Hierdie artikel poog om die Hervormde denke oor Kerkgeskiedenis as teologiese 

wetenskap verder te voer. Daar word geensins voorgegee dat dit voUedig is nie -

inteendeel - dit is byvoorbaat onmoontlik. Aangesien dit 'n baie wye veld is, word in 

hierdie artikel net op 'n oorsigtelike wyse aan vier aspekte aandag gegee: 

• Die subjek van Kerkgeskiedenis. 

• Die objek van Kerkgeskiedenis. 

• Die metode van Kerkgeskiedenis. 

• Die doel van Kerkgeskiedenis. 

Hierdie artikel is 'n poging om tot 'n vollediger verstaan te kom van hoe Kerkgeskiedenis 

'n teologiese wetenskap lean wees. 

2. DIE SUBJEK VAN KERKGESKIEDENIS 

Wetenskapsbeoefening is eie aan die mens. Oaar is geen ander skepsel wat wetenskap 

beoef~ as die mens Die. Ben van die maniere hoe mense hulleself met die werldikheid 

besig ho~ is deur die werldikheid wetenskaplik te bekyk en te bestudeer. Wat hierdie 

wetenskaplike omgaan met die werldikheid onderskei van ander maniere van omgaan met 

die werklikheid, is dat dit 'n rasioneel-kritiese aktiwiteit'van die mens is. Diemer stel dit 

soos volg: Mit "Wissen" wird allgemein ein menschlicher Akt bezeichnet, der sich von 

Anderen Akten wie Lieben. Glauben usw speziftsch unterscheidet (Diemer 1964:12). 

Wetenskaplike denke moet ook onderskei word van ander menslike denke, bv voor

wetenskaplike denke, na-wetenskaplike denke en buite-wetenskaplike denke (De Vos 

1975:96). 

Wat die beoefening van Kerkgeskiedenis betref, is die subjek van di~ vak die 

mens wat 'n bepaalde voor-wetenskaplike belangstelling in die kerklike verlede het en 

daarby die verm<>e het om die verlede rasioneel-krities en volgens 'n bepaalde 

wetenskaplike metode te bestudeer. 

Teoreties kan enige mens wat hierdie rasioneel-kritiese vermoet1s het, Kerk

geskiedenis as 'n teologiese wetenskap beoefen. In die praktyk is dit eerder die gelowige 

Christenmens, wat Iidmaat 'is van 'n bepaalde kerk en 'n bepaalde belangstelling in sy 

kerk se geskiedenis het, wat Kerkgeskiedenis as vak gaan beoefen. Oit lei noodwendig 

tot 'n bepaalde vorm van subjelctiwiteit in die kerkgeskiedskrywing. 

Oaar moet duidelik onderskeid getref word tussen subjelctiwiteit en naakte 

subjektiwisme. Subjelctiwisme lei tot verminking van bronne, wanvoorstellings en so 

meer. In die woord van Botha, gaan dit om 'n eerlike subjektiwiteit, dit wil se waar met 

integriteit met bronne omgegaan word sodat die kerlchistorikus se verl1aalvan die verlede 

korrespondeer met die feite wat die bronne oplewer. 

Hierdie standpunt word bevestig deur bekende geleerdes. Gerhardus Van der 

Leeuw het at te velde getrek teen 'n eensydige beklemtoning van 'n lewensvreemde 

rasionalisme en objektiwisme in die wetenskap en teologie (Van der Leeuw 1948:18). 

Hy beklemtoon dat elke wetenskaplike en teoloog eksistensieel betrokke moet bly in die 

voorwetenskaplike leefwereld. 

Soortgelyke gedagtes vind jy by mense soos Karl Barth, wat sy teologie beoefen 

het ten dienste van die kerklike verkondiging en Rudolf Bultmann wat sy teologie 

beoefen het ten dienste van die geloof. Heinrich Ott maak byvoorbeeld die stelling: 

Theologen sind in der Regel darum Theologen. wei! sie an Gott und in bestimmter Weise 

an Jesus Christus glauben. wei! sie als Betroffene und Engagierte in der chriStlichen 

Oberlieferung stehen und wei! sie zugleich in einer Geistigen Gemeinschaft mit anderen 

Glaubenden sich bejinden: in der Kirche. Ohne dieses Engagement und ohne diese 

Gemeinschaffwaren sie nicht Theologen (Ott 1981:33). Tegelykertyd beklemtoon Ott 

dat teologie 'n kerklike funksie het (Ott 1981:64). 

Ott se opmerkings oor die teologie is van besondere belang vir 'n vale soos Kerk

geskiedenis. Die subjek van Kerkgeskiedenis lean in werklikheid nie anders as om 'n 

Christus-belydende lidmaat van die kerk te wees nie. Alleen so, eksistensieel verbind aan 

die geloofsgemeenskap en die Heer van die kerk, lean die geskiedenis van· die kerk sinvol 

beskryfword. Die kerkhistorikuskom uit die geloofsgemeenskap, hou hom wetenskaplik 

besig· met die verlede van die geloofsgemeenskap ten dienste van die geloofsgemeenslcaP. 

Paul Tillich bevestig hierdie stand punt as hy slayf: Theology. as a function of the church. 

must serve the needs of the church (Tillich 1951:3). 

3. OBJEK VAN KERKGESKIEDENIS 

Wanneer daar van die objek van die vak Kerkgeskiedenis gepraat word, gaan dit nie 

daarom dat daar gestreefword na een of ander vorm van objektiwisme nie. Inteendeel

wanneer enige wetenskaplike op 'n wetenskaplike wyse met 'n aspek van die werklikheid 

besig raak, kom daar nie 'n subjek-objek verhouding tot stand nie, maar eerder 'n subjek

subjek verhouding. Die ander-mens het immers reeds bygedra tot die hierdie-mens se 

. wetenskaplike arbeid, deur iets te se of te doen. Die verlede-mens het reeds baie gese en 

gedoen waarvan die hede-mens kennis moet neem. Dit beteken dat daar 'n bepaalde 

openheid tot stand moet kom, 'n openheid tussen mens en medemens, tussen wetenskap

like en mede-wetenskaplike, tussen die ondersoeker en dit wat ondersoek word. Subjek 

en en objek tree in ontmoeting met mekaar. Hierdie intersubjektiwiteit (Dreyer 1974:96) 

is noodsaaklik, omdat slegs dan ems gemaak word met die objek van studie. Slegs dan 

lean dit wat in die verlede gebeur het, tot sy reg kom en reg verstaan word. Daarteenoor 

sal vervreemding tussen subjek en objek waarskynlik tot 'n verwronge beeld van die 

verlede lei. 

Intersubjektiwiteit impliseer dat die kerkhistorikus (vera! as gelowige en lidmaat 

van die kerk van Christus). in gemeenskap met ander gelowiges die verlede ondersoek, in 

gesprek tree met die gelowige mense van die verlede in 'n poging om hulle te verstaan en 

verstaanbaar te maak vir die hede. 

In die fenomenologie word dit soos volg geformuleer: De fenomenoloog luistert 

naar wat de dingen, gebeurtenissen, /cortom de verscheinselen tot hem zeggen (Bakker 

1974:27). Dit geld grootliks vir enige wetenskaplike navorsing - daar moet met openheid 

na die fenomeen wat ondersoek word, geluister word om reg daaraan te laat geskied. So 

kom 'n intersubjektiwiteit tot stand. 

Met dit in gedagte, kan 'n mens probeer vasstel wat die objek van die· yak 

Kerkgeskiedenis is. Watter deel van die werklikheid wil die kerkhistorikus wetenskaplik 

ondersoek? Geskiedskrywing hOll hom met die verlede besig. Die kerkhistorikus fokus 

in die besonder op die kerklike verlede. Die verlede is nie 'n produk van die kerkhis;. 

torikus se verbeelding nie. Hoe gebrekkig dit ook al mag wees, daar bestaan gesk:rewe 

bronne, monumente en objekte wat iets vertel van die verlede. Met hierdie ~lyfsels 

van die verlede mag die kerlchistorikus nie na willekeur omgaan nie, maar hy hanteer dit 

volgens 'n bepaalde wetenskaplike metode om tot sinvolle verstaan van die verlede te 

kom. Die geskrewe bronne en objekte uit die verlede is nie op sigself die objek van 

geskiedskrywing nie, maar is 'n middel tot 'n doel - die beter verstaan" van die weklik

heid van die verlede. 

Myns insiens moet die totale kerklike verlede, en die verstaan daarvan, in die yak 

Kerkgeskiedenis ter sprake kom. Dit beteken dat die kerkhistorikus hom nie net sal besig 

hOll met die formele aspekte van die kerk se verlede nie (bedoelende belangrike historiese 

insidente soos die Kerkhervorming, die vestiging van gemeentes, besluite van kerklike 

vergaderings en so meer), maar dat die yak Kerkgeskiedenis ook aandag moet gee aan 

hoe die kerk in die verlede sy sending bedryf het, barmhartigheidsdiens gelewer het, 

teologie beoefen het, gestalte gegee het aan die leer en dogma van die kerk, betrokke was 

in die gemeenskap en politiek en so meer. Miskien is dit 'n aanvegbare standpunt, maar 

dit lyk sinvol (vera! in die lig van ontwikkeling in die Universiteitswese) dat die vakke 

Kerkgeskiedenis, Kerkeg, Dogmengeskiedenis, Teologiegeskiedenis en Sendinggeskie

denis op 'n geintegreerde wyse aangebied word. Die 1iagmentasie van die verlede kan tot 

'n verwronge beeld en verstaan van die verlede lei. 

Dit moet verder in gedagte gehou word ciat dit wat vandag gebeur, aIreeds mare 

se geskiedenJs is. Daarom bestaan claar iets soos eietydse geskiedenis en geskied

skrywing. Dit bring mee ciat die kerkhistorikus op hoogte sal wees van gebeure in die eie 

tyd. Verder is dit so ciat kerkgeskiedenis nie in isolasie van gewone geskiedenis kan 

funksioneer me. Die wedersydse invloed tussen kerk en wereld is so sterk, ciat kerk

geskiedskrywing altyd rekening moet hou met wat gelyktydig in die kerk en in die wereld 

plaasgevind het. Vanselfsprekend vereis dit· van die kerkhistorikus 'n deeglike kennis 

van filosofiese strominge, politieke denke, staatkundige gebeure, teologiese denke en 

selfs dinge soos kunsgeskiedenis. 

Persoonlikmeen ek dat die objek van vale Kerkgeskiedenis wyd gesien moet 

word. Dit is vir aile praktiese doeleindes onmoontlik vir een mens om dit alles 

wetenskaplik te ondersoek en te beskryf. Daarom vind ons in die praktyk dat kerk~ 

historici hulle studie-objek beperk tot 'n enkele aspek van die kerk se verlede - nie deur 

daardeur te kenne te gee ciat die res nie ter sake is nie, maar gewoon. omciat dit 

onmoontlik is vir een mens om die volle omvang van die kerklike verlede tC bemeester 

(Dreyer 1974:92-93). Daarom behoort aIle historici~ ook kerkhistorici van verskillende 

kerke, ten nouste met mekaar saam te werk. 

4. METODE VAN KERKGESKIEDENIS 

Blote rasionele omgaan met die werklikheid is nog geen wetenskap nie. Wetenskap is nie 

'n blote kennisname van iets nie. Dit is eers wanneer die wetenskaplike rasioneel-krities 

met die werklikheid omgaan, en dit doen deur bewustelik te kies vir 'n bepaalde metode 

waarop hy met die werklikheid omgaan, ciat dit wetenskap word. Wetenskap is eers 

wetenskap wanneer die gegewens vanuit die werklikheid geselekteer, georden, be~ 

gemeet en verstaan word. Verder moet die wetenskaplike seker maak dat die metode wat 

hy gekies het, relevant en toepaslik is op die bepaalde objek wat hy wit bestudeer. 

Die vraag is dus: Watter metode is verantwoord vir 'n bepaalde studieveld? 

Toegespits op die beoefening van die vak Kerkgeskiedenis, moet 'n mens vra: Watter 

metode sal toepaslik wees om die deel van die werldikheid wat ODS die kerk noem, se 

geskiedenis en ontwikkeling deur die eeue te bestudeer? Daar mod saam met Pont, 

Botha en Dreyer gestem word dat dit om baie meer as 'n blote aaneenskakeling van feite 

gaan. Kerkgeskiedenis is Die net die korrekte kronologiese weergawe en optekening van 

geheure en feite Die. Dit is slegs die noodsaaklike grondwerk wat gedoen moet word. 

Kerkgeskiedenis word eers werklik 'n teologiese wetenskap wanneer gebeure en feite 

geinterpreteer word, toeganklik gemaak word vir die eie tyd en samehange aangetoon 

word. AIleen dan word die beoefening van die vak Kerkgeskiedenis sinvol. 

Die teoloog wat sy sout werd is, weet dat bierdie metateologiese worsteling om 'n 

toepaslike metode vir die teologie (en Kerkgeskiedenis as teologiese wetenskap) te vind, 

onvermydelik is (Yap. Huysteen 1987:15). Die vraag na die metode van 'n bepaalde 

vakwetenskap is 'n krities-helangrike vraag wat elke vakwetenskap vir homself moet 

uitmaak - vir homself, omdat elke vakwetenskap sy eie maatstaf het om te bepaal wat 'n 

verantwoorde metode van navorsing en wetenskapsbeoefening is. Tog kan die soeke ~ 

'n bepaalde metode vir Kerkgeslciedenis Die in isolasie van ander wetenskappe plaasvind 

Die, en dit mag Die net deur die eiesoortigheid van die vak bepaal word Die. 

Dit beteken dat teol~ wat die vak Kerkgeskiedenis beoefen, 66k aan die hand van 

geskiedenis-as-wetenskap, wetenskapsfilosofie en . filosofie van die geskiedenis, vir 

hulleself doelmatige en wetenskaplik-verantwoorde navorsingsmetodes moet vestig. 

Kerkgeskiedenis as teologiese vak moet ook ems maak met teologie-as-wetenskap. 

Binne die ruimte van die Nederduitsch Hervormde Kerk van Afrika impliseer dit Bybels

Reformatoriese teologie (Botha 1980:2). 

Dit is moontlik om versidllende fasette van wetenskaplike metode te onderskei 

wat redelik algemeen geldend is en in meeste vakwetenskappe van toepassing is (Dreyer 

1982:10-14). Hierdie fasette kan natuurlik Die geskei word Die, want dit funksioneer 

tegelykertyd in die denke van die we~kaplike, en is volledigdeel van wetenskaplike 

navorsing. Ter wille van die duidelikheid kan ODS dit soos volg onderskei: 

• V oorarbeid 

• Metodiese ondersoek 

• Hermeneuse 

• Toetsing. 

4.1. Voorarbeld 

Die wetenskaplike leef binne die werklikheid Hy is deel van die werklikheid. Die 

wetenskaplike' wil homself krities-rasioneel op die werklikheid rig. Waarom? Omdat 

daar by die mens wat wetenskaplik ingestel is, 'n bepaalde prob/eembewussyn bestaan. 

Die wetenskaplike raak bewus van 'n bepaalde probleem, of van 'n bepaalde studieveld 

en raak geinteresseerd daarin. Die probleem waarvan die wetenskaplike bewus raak, kan 

op enige plek in die spektrum van menslike kennis gelee wees, van die mees aUedaagse 

gebeure of objekte tot in die mees obskure wetenskaplike navorsing. Sonder hierdie 

probleembewussyn, kan daar nie sprake wees van wetenskap nie. 

Wat is, wat die beoefening van di~ vak Kerkgeskiedenis betref, die probleem? In 

die algemeen kan dit geformuleer word as enige g~ing, gebrek of onduidelikheid in ons 

kennis, wat bestaande kennis nie kan vul nie. In Engels word van 'n research gap 

gepraat. 'n Probleem kan ·om die volgende redes bestaan: (1) Daar is 'n gebrek aan 

feitelike gegewens. (2) Daar kan 'n verkeerde interpretasie van die feitelike g~ewens 

bestaan. (3) Verkeerde of onlogiese afleidings word van gegewens gemaak. (4) 

Verkeerde formulerings wont" gebruik, wat aanleiding gee tot misverstand. 

Die wetenskaplike moet vervolgens die bepaalde probleem omskryf. Hy moet 

vasstel of dit 'n geldige probleem is, en of dit 'n selfge~e probleem is wat veroor

saak word deur sy eie onkunde. Hy moet ook die grense van die probleem aantoon, met 

ander woorde wat relevant op die bepaalde gebied is. Dit beteken dat die wetenskaplike 

wyd en diep moet lees, sodat hy op hoogte kan kom van dit wat ander oor 'n bepaalde 

. probleem geskryfhet. 

Daarna volg tipering (Diemer 1964:51). Dit bestaan daaruit dat navorsings

materiaal geselekteer word. Sommige van die materiaal word gewoon weggelaat, omdat 

dit nie van direkte toepassing op die bep8aJ.de probleem is nie. Ander materiaal word 

behou vir noukeurige bestudering. 

Waarskynlik sal die wetenskaplike op hierdie stadium 'n bepaalde hipotese vorm (Diemer 

1964:50). So'n hipotese dien as 'n voorlopige antwoord op die omskrewe probleem, met 

die duidelike bedoeling dat die navorsingsresultate die hipotese voortdurend lean veran

der. Die hipotese word voortdurend getoe!s aan die gegewens wat deur die navorsing na 

yore gebring .word (Barends 1948:23). Die funksie van hipotesevorming is om rigting te 

gee aan 'n bepaalde stuk navorsing. 

Hierdie vier sake kan beskou word as die noodsaaklike voorarbeid wat gedoen 

moet word em waarsonder geen wetenskap moontlik is nie. By die opgeleide weten

skaplike gebeur hierdie dinge byna deurlopend, intuitief en vanselfsprekend. Hoe meer 

'n wetenskaplike op sy vakgebied ingegrawe is, hoe meer is hy van bepaalde probleme 

bewus, en sal hy reeds voorlopige opinies (hipoteses) daarop voorhou. Hierdie voor

lopige arbeid is persoonlik en subjektief van aard. Dit het baie te doen met persoonlike 

voorkeur, belangstelling, aanleg en so meer. nit bly egter onontbeerlik vir wetenskaplike 

arbeid. 

Toegepas op Kerkgeskiedenis, beteken dit dat die persoon wat 'n bepaalde 

belangstelling in die yak het, bewus word van 'n bepaalde probleem wat op sy vakgebied 

Ie. Ter wille van die duidelikheid en helderheid lean daar na 'n praktiese voorb'eeld gekyk 

word: In die Nederduitscb Hervormde Kerk van Afrika (NHKA) is daar 'n debat aan die 

gang oor die interpretasie van die sestiende-eeuse belydenisskrifte. Daar is selfs sprake 

daarvan dat die NHKA dit oolWeeg om 'n nuwe belydenisskrif op te stel, wat geloofs

waarhede op 'n eietydse wyse sal veJWoord (NHKA 1995:67-75). 

Wanneer die kerkhistorikus van die bepaalde probleem bewus word, Ie dit op sy 

pad as wetenskaplike om te begin nalees en nadink oor die belydenisskrifte van die kerk. 

Die belydenisskrifte kan vanuit verskiUende teologiese (en selfs nie-teologiese) vak

dissiplines bestudeer word, maar omdat dit onder andere historiese dolcwnente is wat die 

ontwikkeling van die kerk deur die eeue gtondig,beYnvloed bet, moet dit ook vanuit die 

perspektief van die yak Kerkgeskiedenis wetenskaplik ondersoek word. Die kerkhis

torikus bring homself op hoogte van die problematiek deur te kyk wat ander kerke en 

teoloe se standpunt oor die saak was en is. Hy selekteer stof wat ter sake is. Uiteindelik 

vorm hy 'n bepaalde hipotese, byvoorbeeld dat die belydenisskrifte as historiese doku-

mente binne hulle konteks verstaan en geinterpreteer moet word, en dat die belydenis

skrifte, ten spyte daarvan dat hulle in 'n bepaalde tyd ontstaan het steeds vir die kerk van 

vandag relevant is. 

4.2 Metodiese ondenoek 

Wanneer die wetenskaplike die stof wat iets meer se oor die aspek van die werldikheid 

wat by bestudeer versamel bet, moet by dit noukeurig en metodies begin ondersoek. Die 

natuurwetenskapklikes sal byvoorbeeld begin om bepaalde eksperimente uit te voer, 

ontledings te maak, statistieke op te stel en die gegewens te kwantifiseer. Dit is een 

bepaalde metode om die werklikheid te ondersoek. In die geesteswetenskappe bet ons 

nie met 'n stuk konkrete natuur of bruta facta te doen nie, maar met die mens in al sy 

diversiteit. Geesteswetenskappe hou hom besig met die mens se taal, geskiedenis, 

kultuur, welsyn, kuns en so meer. Geesteswetenskappe verg ander metodesltegnieke as 

natuurwetenskappe. EIke vakwetenskap sal 'n eiesoortige metode volg om diewerklik

heid wetenskaplik te bestudeer. Ten opsigte van KeIkgeskiedenis sal die volgende 

belangrik wees: 

Die beginsel van korrespondensie kom in die spel (Dreyer 1974:83). Wanneer 'n 

bepaalde deel van die' werklikheid ondersoek word, moet dit beskryf word. Hierdie 

beskrywing van wat is of wat was, moet sover as moontlik ooreenstem (korrespondeer) 

met die werklikheid-soos-dit-was. Die verlede kan nie herroep word of weer gestalte lay 

nie, maar die kerkhistorikus Se weergawelvertel van die verlede moet so ver as moontlik 

korrespondeer met die beeld wat die bronne gee. Dit vereis vanselfsprekend 'n nou

keurige ondersoek en kennis van tersaaldike bronne, asook ~likheid en integriteit by die 

kerkhistorikus. Dit was Leopold von Ranke wat die bekende uitspraak gemaak het dat 

die taak van die historikus is om die verlede te beskryf wie es eigentlich war. 

Deel van die krities-rasionele en metodiese ondersoek van 'n bepaalde stuk 

werklikheid, is analise. Dit beteken dat die kleiner onderdele en interne samehang van 'n 

bepaalde gegewene noukeurig nagegaan en beskryf word. De Vos stel dit soos volg: 

Daarna legt de onderzoeker de feiten, die steeds zamengesteld zijn, in verschillende 

fa/ctoren of componenten, die aan het gegeven feit te onderscheiden vallen, uiteen,' hij 

gaat dus analytisch te werk (De Vos 1975:99). In die analise van die bepaalde werldik

heidsgegewene is dit noodsaaklik datdie arbeid logies sal wees. 

Oit is ook noodsaaklik dat die gegewens wat verlcry is uit navorsing, binne hulle 

horison, of anders gestel, binne hulle wyer verbande ondersoek moet word. Hierdie 

beginsel staap bekend as koherensie (Dreyer 1974:83). Koherensie het daarmee te doen 

dat ODS nie net vra: Wat het gebeur? me, maar ook: Waarom het dit gebeur? Koherensie 

kan ook as verldaring beskou word. As ODS net vra wat het gebeur, is ODS met kroniek 

besig. Eers wanneer ODS vra waarom iets gebeur het, en ODS soek die antwoorde in die 

breer samehang en verbande, is ODS besig metwetenskaplike kerkgeskiedskrywing. 

Koherensie bring mee dat feite in terme van reeds bekende feite verldaar en 

gesistematiseer word. Oie reIatiewe belangrikheid van bepaalde gegewens word beoor

deel en teen mekaar opgeweeg. Oit word in perspektief geplaas, deur ook van gegewens 

uit ander vakwetenskappe gebruik te maak. Die beginsel van koherensie sal onder andere 

meebring dat die geskiedenis van 'n kerk nie in isolasie van ander kerke geskryf word 

nie, maar dat daar ook kennis geneem word van hoe kerke en besluite van kerke 

wedersydse invloed uitoefen. 

Koherensie beteken nie dat feite slegs binne wyer verband geplaas word nie, maar 

ook die aanbieding daarvan samehangend of koherent moet wees. Veral in kC:rkgeskied

skrywing is die samehangende aanbieding van stof van kardinale belang. Wanneer daar 

ems gemaak word met die beginsels van analise, korrespondensie en koherensie, word 

die navorsing sinvol. In die verlede was die basiese probleem om tot ware kennis te kom. 

Maar wat is ware kennis? In die geesteswetenskappe kan dit beskou word as sinvolle 

kennis. Sinvolheid is egter onmoontlik as die w~like nie sy stof analities, 

korresponderend met die .werklikheid en koherent banteer me. Die verworwe kennis 

moet sinvol en betekenisvol wees in terme van die werldikheid. Oit moet daarom ook 

werklikheidbetrokke wees (Van Huysteen 1987: 173). 

Toegepas op die beoefening van die yak Kerkgeskiedenis, fnetspesifieke verwy

sing na die navorsing oor die belydenisskrifte van die kerk, kan dit soos volg verloop: Die 

kerkhistorikus moet begin deur die bepaalde dokumente of konkrete oorblyfsels uit die 

verlede (in hierdie geval die belydenisskrifte en verwante.dokumentC) te ondersoek en te 

beskryf. Oaar word gekyk na die ontstaansgeskiedenis van die dokumente, wie die 

opsteUers daarvan was, die datering van die dokumente, in watter gebied is die 

dokumente opgestel en so meer. Daar lean ook gekyk word na die verskillende teks

uitgawes, en hoe die verskillende uitgawes met mekaar vergelyk. Daar kan gekyk word 

na hoe die kerk die dokument ontvang het, en wat die geskiedenis daarvan binne die kerk 

was. In hi~e beskrywing van wat was, moet die kerkhistorikus voortdurend seker 

maak dat sy beskrywing korrespondeer met die werldikheid soos dit uit die historiese 

bronne na vore kom. 

Vervolgens moet die inhoud van die dokument geanaliseer word. Dit beteken dat 

die dokumente ondersoek word met die OOg daarop om bepaalde teologiese, filosofiese en 

sosiale tendense in die dokument te identifiseer. Dit . sou ook impliseer dat die talle 

belydenisskrifte wat reeds tevore ontstaan het, veral in Switserland, aan grondige analise 

onderwerp moet word om vas te stel hoe die Drie Formuliere van Eenheid gegroei het uit 

reeds bestaande geloofsbelydenisse. Daar word, vanuit die gegewens wat die teks self 

aanbied, sekere afleidings (deduksie) gemaak ten opsigte van tendense in die teks. 

Aan die hand van wat vasgestel is uit die geskiedenis van die dokument en die 

kerkhistorikus se analise daarvan, lean nou wyer verbande gele word (koherensie). Daar 

word byvoorbeeld gekyk na hoe die belydeni$skrifte beinvloed is deur Calvinistiese 

teologie en staatsfilosofie; ~atter eksegetiese metodes aangewend is; daar word gekyk na 

die invloed van die Rennaissance en humanisme; na die verhouding met die Rooms

Katolieke Kerk en teologie wat (omgekeerd) 'n bepaalde invloed uitgeoefen het; die 

staatkundige gebeure en die invloed van die vervolging van die Protestante en so meer. 

So word die wyer verbande aangetoon, sodat ons nie net lean se· wat het gebeur met die 

ontstaan van die belydenisskrifte nie, maar ook waarom die belydenisskrifte lyk soos 

hulle lyk. 

Wanneer die belydenisskrifte op hierdie wyse nagevors is, word die kerk

historikus sebeskrywing daarvan sin vol. Dan kan die kennis wat op die wyse versamel 

is, sin vol aangewend word - ook binne die hedendaagse werklikheid. 

4.3 Hermeneuse 

Die woord hermeneuse beteken eintlik uitleg. Oit gaan egter hier om meer as uitleg van 

tekste. Dit gaan om die interpretasie daarvan. Kerkgeskiedenis is ten diepste herme

neutiese arbeid. 

Wanneer sinvolle kennis versamel is en beskryf is, moet dit ook geinterpreteer 

word Oit geskied langs die weg van Yerstehen (Beeding 1970: 11 S). Die wetenskaplike 

moet sy resultate interpreteer in terme van die vakwetenskap self, maar ook in terme van 

die eie leefwm-eld. Daar moet. 'n horisonversmelting plaasvind. Die resultate van die 

navorsing wQrd ook bruikbaar gemaak vir die eie tyd. Die tyd is yerby dat wetenskap 

bloot ter wille van sigself beoefen word, in 'n steriele laboratorium of studeerkamer, in 

een of ander akademiese ivoortoring. 

Die wetenskaplike bly ook me onaangeraak deur die resultate van sy navorsing 

nie. Nie net word sy aanvanklike hipoteses reg of verkeerd bewys nie, maar hy word as 

mens, as mede-subjek van dit wat nagevors is, ook as mens gevorm en verander. Die 

hermeneutiese proses wat hom in die wetenskaplike voltrek, is geen subjektiwistiese of 

psigologiese belewenis en ook nie 'n blote pralctylcword van die wetenskap nie. Dit is 

volwaardig deel van wetenskapsbeoefening. Beerling stet dit soos volg: 

Oat de mens wetenscbappen zonder de zgn. "Verstehen" nie uitkomen, mag 

rustig vooropgesteld worden ... Hoe de beoefenaar der menschwetencbappen 

een stap zou lamnen zetten zonder zicb rekenscbap te geven van bet 

betekenisghalte van ~e intersubjektieven gehelen m1 niemand hun. kunnen 

aanpraten. Het ''Versteben'' is geen lukraak gissen of spontane vereen

zelviging maar een discipline, waarbij bebalve inzicbten ook van regets 

gebruik wordt gemaakt. 

(Deeding 1970: 11 5) 

Die veld van die hermeneutiek of Yentehen is baie wyd. Dit word in aIle wetenskappe 

op versk:illende maniere verwoord en toegepas. Aan die hand van Dreyer en Beerling kan 

dit gestel word dat die sinvolle kennis wat verwerf is, in terme van wetenskaplike en 

metodiese beginsels wat binne die bepaalde vakwetenskap geld, l'b.aar ook in terme van 

die voorwetenskaplike werklikheid, verstaan en toegepas moet word Hermeneuse wil 

met ander woorde die resulltate van die navorsing nie net vir die wetenskap nie, maar ook 

vir die leefw&'eld bruikbaar maak. 

Toegepas op Kerkgeskiedenis en ons voorbeeld van die belydenisskrifte, word dit 

duidelik dat die belydenisskrifte Die net as historiese dokumente bestudeer lean word nie, 

maar moet dit ook in terme van die eie tyd verstaan word. Die belydenisskrifte is vir die 

kerk van wesenlike belang, omdat dit die manier is hoe die kerk deur die eeue sy geloof 

verwoord het Tegelykertyd word die belydenisskrifte aktueel in die eie tyd, wanneer 

elke nuwe proponent dit onderteken en dit steeds 'n belangrike onderdeel van die 

prediking en die kategetiese onderrig bly. 

'n Verantwoordelike beoefenaar van Kerkgeskiedenis sal in sy hermeneuse ems 

maak met aIle navorsingsresultate ten opsigte van (byvoorbeeld) die belydenisskrifte, en 

poog om ditverstaanbaar, bruilcbaar en toeganklik vir 'n nuwe geslag te maak. 

4.4 Toetsmg 

Navorsing oor 'n bepaalde onderwerp of aspek van die werldikheid is nooit afgehandel 

nie. Daar lean altyd weer, meer ofbeter oor gepraat word. Wetenskapsbeoefening bly 'n 

dinamiese gebeure wat voortdurend herhaal, weer ondersoek en resultate weer toets - in 

die hoop dat daar in die proses ook vooruitgang sal wees. 

In kerkgeskiedskrywing is dit fundamenteel: Ons hantering van b,-onne, die 

interpretasie daarvan en beskrywing van die geskiedenis kan altyd weer getoets word en 

beter beskryf word. Dit is vera! sO, omdat elke nuwe geslag die verlede opnuut moet 

interpreteer. Die wese van henneneutiese arbeid is dat daar telkens nuut geinterpreteer en 

nagedink word, telkens tot ·n nuwe verstaan van die werklikheid gekom word. Dit 

gebeur vera! wanneer duidelike paradigmaverskuiwings pIaasvind, soos die afgelope tyd 

in Suid-Afrika gebeur het. Die implikasie hiervan is dat daar nie 'n standaard beskouing 

van die kerk se geskiedenis lean wees Die, maar dat soos nuwe navorsingsresultate na yore 

kom, die kerklike verlede telkens nuut bedink en verstaan sal word. 

Toetsing bestaan uit die volgende: (1) Herl1aling van bepaalde navorsing, om 

seker te maak dat dit korrek is. (2) Korrelasie tussen jou eie navorsing en die navorsing 

wat ander mense gedoen het. Verskillende mense se navorsing oor dieselfde onderwerp 

behoort te korreleer, en indien nie, moet vasgestel word waarom dit nie korreleer nie. 

Navorsingsresultate moet ook met die aanvanklike hipotese en analise gekorreleer word. 

s. DIE DOEL VAN KERKGESKIEDENIS 

In die tyd van die positiwisme is die eis onomwonde gestel dat alle wetenskaplike na

vorsing by die woarheid moes uitkom. Die doel van wetenskap was .om die waarheid te 

ontdek. Die moontlikheid om tot ware kennis te kom, is iets wat die Westerse mens vir 

eeue besig gchou het. Oit is nie anders in die post-modeme era waarin ODS leef nie. 

Dit word vandag algemeen aanvaar dat absolute en ewiggetdende waarhede nie 

bestaan nie. En tog - ODS ontkom nie aan die soeke na waarheid nie. Felipe Fernandez

Annesto, professor in gesldedenis aan Oxford Universiteit, skryf tereg: 

Wli:en people stop believing in something, they do not belieVe in nothing; they 

believe in. anything. Crackpot cults prosper, manipulative sects thrive, 

discredited superstitions revive. Trapped between fundamentalists, who 

believe they have found truth, and relativists, who refuse to pin it down, the 

bewildered majority in between continues to hope there is a truth worth 

looking for ... 

(Fernandez-Amesto 1997:3) 

Enige wetenskaplike stet vii- homself ten doel om tot kennis van die werklikheid te kom, 

met die veronderstelling dat die verworwe kennis die waarheidstoets sal slaag. Dieselfde 

geld vir die beoefening van die yak Kerkgeskiedenis. Kerkhistorici stel hulleself ten doel 

om 'n korrekte en ware weergawe van die kerklike verlede saam te stel.Daaraan moet 

onverkort vasgehou word, terwyl ODS weet dat daardie kennis in beginsel altyd weer 

hersienbaar is, altyd weer nuut bewoord kan word. 

Dreyer het in sy werle die impasse ten opsigte van waarheid deurbreek, deur die 

nonn van sinvolle kennis aan te Ie. Dit kom daarop neer dat wanneer die historikus 

-noukeurlg en metodologies korrek navorsing gedoen het (8811 die hand van die beginsels 

van koherensie en korrespondensie), moet hy die verlede op so In wyse beskrywe dat dit 

sin vol is. Dit beteken dat ons beskrywing 'n koherente verhaal is wat reg loat geslded 

aan die wese van die mens as mens, maar tl!gelykertyd die spesifielre mens in sy spesifielre 

leefwereld beskrywe ... Sinvolle beslcrywing is dus waar en dit berus op drie grondpilare: 

die noukeurige kennis van die verlede, die samehangende beslcrywing en die intuftiewe 

insig in die mens as medemens (Dreyer 1974:83-84). Hiermee sou ODS kon saamstem -

ODS moet eerder van sinvolle lcennis as ware 1cennis praat. Die doel van Kerkgeskiedenis 

sou dus wees om tot sinvolle kennis van die kerklike verlede te kom; 

Die kerkhistorikus wat tot sinvoUe kennis gekom het, kan met vrymoedigheid, 

met selfv~ue en sekerheid sy navorsingsresultate publiseer - want na aUes beteken al 

die navorsing in die w&'eld niks as dit nie ook gepubliseer word nie. Die verlede moet 

oorvertel word. Maar die doel van die beoefening van die yak Kerkgeskiedenis is meer 

as die vasstelling van korrekte en sinvoUe kennis. Die kerkhistorikus het ook 'n tweede 

doel voor oog, naamlik die ontdekking van die sin van die geskiedenis. 

Daar bestaan taUe geskrifte wat poog om die sin van die geskiedenis te probeer 

verwoord (Dreyer 1974:215). Geskiedenis, ook die kerk se geskiedenis, is 'n dinamiese 

gang, 'n rustelose wording wat ewig aan die verander is. Wat is die faktore wat hierdie 

verandering aan die gang hou, die stukrag agter die geskiedenis? VerskiUende filosowe 

het verskillende antwoorde gegee: Volk, bodem, klimaat, ras, groat individue, kerk, staat, 

idees, godsdiens, ekonomie (Marx), verskiUende vorme van wetmatigheid en so meer IS 

al beskryf as die stukrag, die cause of all causes, agter bepaalde historiese gebeure. 

Geen van bogenoemde dinge kan beskou word as die aUesoorheers~de meta

fisiese grootbeid of stukrag agter die geskiedenis nie. Hierdie dinge Iwi hoogstens 

faktore wees wat op 'n bepaalde tyd 'n bepaalde invloed uitgeoefen het, en dit is die taak 

van geskiedskrywing om vas te stel in watter mate gebeure deur bogenoemde faktore 

beinvloed is. Daar lean byvOorbeeld vasgestel word watter invloed die politiek op die 

kerk bet, deur noukeurig alIe bronne te ondersoek. Daarmee word nie te kenne gegee dat 

die kerk uitgelewer is aan die politiek nie, of dat alles in die kerk deur die politiek bepaal 

wordnie. 

Bloat objektief beskou, is die sin van die geskiedenis nie ontdekbaar of kon

strueerbaar nie (Dreyer 1974:240). Vanuit historiese gegewens is 'n diepere sin van die 

geskiedenis, 'n diCpste grand of stukrag agter die geskiedenis nie te ontdek nie. Op 

hierdie punt lean die kerk:historikus nie anders as om af te wyk van die algemeen geldende 

beginsels van geskiedenis-as-wetenskap nie, en moet hy as gelowige en lidmaat van die 

kerk van Christus, in God Drie-enig die diepste sin van en die stukrag agter die 

geskiedenis sien. Vir die gelowige is die kerk se geskiedenis onder andere heilsge-

skiedems, God se geskiedenis van ingrype in mense se lewens. Kerkgeskiedenis, anders 

as gewone geskiedenis, ontkom nie aan die vraag na die sin van die geskiedenis nie. 

Wanneer die kerkbistorikus nie meer sin in die geskiedenis kan vind nie, beteken dit dat 

ons onsself nie meer lean verstaan nie, dat die eiesoortigheid van die yak Kerkgeskiedenis 

verlore gaan .en in gewone geskiedenis verander. 

H Berkhof het in 1958 die opmerking gemaak dat Christus die sin van die 

geskiedenis is. Hy skryf onder andere: Gods openbaring is het geheel van daden en 

oordelen wadrmee Bij onze werklikheid schept, richt, doorlcruist en verandert. De open

baring geschied niet in het afgetrokkenne. Ze is in al haar momenten betrokken op wat 

wij in de Wijdste zin onze werkelijkheid noemen. God is in zijn openbaring met die 

werkelijkheid bezig. En wij zijn ook met haar bezig, in bezinning en handelen (Berkhof 

1958:181-182). 

Rudolf Bultmann wys ook daarop dat die mens nie deur historiese navorsing die 

sin van die geskiedenis lean ontdek nie. Gevolglik lyk die geskiedenis vir baie mense 

sinneloos. Die Christen vind die sin van die geskiedenis in die teenswoordige tyd, en iii 
besonder daarin dat die teenswoordige tyd vanuit die Cbristelikegeloof as eskatalogiese 

verstaan word. Dit maak die mens se lewe en die historiese gebeure sinvol. (Bultmann 

1964:184). 

Ook Dreyer aanvaar die Christelike geskiedsbeskouing. Hieroor maak by die 

opmerking: Die aanvaarding van die Chrlstelike geloof as die basis waarvandaan 'n 

mens die ges1ciedenis benader, is nie 'n wetenslraplike saak nie, maar 'n saak van 

persoonlike beslissing. Wat egter wei 'n saak van wetenskaplike kritiek is, is of die 

gekose basis van interpretasie reg laat geskied aan die voorwerp van historiese studie ... 

(Dreyer 1974:242). Hieruit lean ons aflei dat die keuse van die kerkbis~ om in 

Christus die begin, middelpunt en voleinding van die geskiedenis te sien, nie per se sy 

navorsing onwetenskaplik maak nie. Dit is 'n vooronderstelling waarmee by werle. 

Daamaas geld die normale vereistes van historiese navorsing en wetenskap. 

Die kerkbistorikus hou bom besig met 'n klein deeltjie van die groat werklikheid 

- die verlede (en soms ook die hede en toekoms) van die kerk van Christus. Hy doen dit 

met die wete dat God in hierdie werklikheid betrokke is, dit b~ en ook verander. Dit 

roep die kerkbistorikus tot nederigheid, somtyds ook verbasing, as hy in die geloof sien 

op watter wyse God in die werklikheid betrokke was en is, en hoe God die kerk gebruik 

om sy heil na mense te bring. Dit skep ook die eskatologiese bewussyn dat God met die 

mens en sy kerk op pad is. Dit gee aan die geskiedenis - en vera1 die kerk·se geskiedenis 

-sin. 

